
CAP. XXII.

89



36 Meistru, quæ u l’è u ciü gran cumandamentu
da lezze?

37 Gesü u g’ha ditu: ti amiæ u Segnû to Diu cun
tüttu u to cheu, cun tütta a to anima, cun tütta a to mente.

38 Quеstu u l’è u ciü grande, e u primmu cumandamentu.

39 U segundu poi u l’è scimile a questu: ti amiæ u
to proscimu cumme ti mæximu.

40 Da questi duì cumandamenti dipende tütta a lezze e i prufeti.

41 E essendu radünæ insemme i Farizei, Gesü u i ha interrughæ

42 Dixendu: cose ve ne pâ du Cristu? de chi u l’è
figgiu? Ghe dixan: de Davidde.

43 Lê u g’ha ditu: cumme dunque Davidde in ispiritu
u ciamma Segnû dixendu:

44 U Segnû u l’ha ditu a u mæ Segnû: assettite â mæ
drita, fin tantu che nu mette i to nemixi per scambellettu
a i to pê?

45 Se dunque Davidde û ciamma Segnû, in che
moddu u l’è so figgiu?

46 E nisciün pueiva rispunde parolla, nè gh’è stætu
chi agge da quellu giurnu in poi avüu l’ardimentu d’interrugâlu.

